
      19.02.2019  kl. 17.30 – 19.30
Vi ber om at kvar familie tek med eit matfat og ei kanne eller to med kaffi/te. Husk at runde kaker treng ein kakespade! Merk det du tek med. 

Elevane er godt i gong med å øve på programmet, som vi vonar vert med både fart og spenst.
Det er gratis inngang, men vi tek matpengar ved inngangen. 
Maten kostar kr 50.- pr voksen og kr 20.- pr barn i grunnskulealder. 
Brus kr 30.- og pølser  kr 20.-. 

I tillegg blir det sal av lodd på bok kr. 10,- og lynlodd til kr. 10,-

ARBEIDSFORDELINGA:
· Ungdomsskuleelevane og lærarane set ut over bord og stolar i Olivinhallen i skuletida den dagen festen skal vere. 
Halve scena midt på langveggen. Stolar i halvsirkel framfor scena. Doble bord med 8 stolar på begge sider av ein midtgang. Bord på rekke til medbrakt mat ved ribbeveggen, bord til loddsal i andre enden av salen. Bord til sal av pølser og brus nedanfor tribuna.
Få hjelp med dagleg leiar evt andre til hjelp med å sette opp scena. 
· Loddsal på Spar og Coop, foreldra til born i 1.- 6. trinn, men ikkje dei som også har born i 10.kl. Pengeskrinet og loddbøkene er på butikken.
· Klassekontakta for 1.-2. kl. kjøper inn brus (6 ks), grillpølser(10 pk), pølsebrød, pølsepapir, ketchup/sennep og kaffifløyte. Det skal i år handlast på Coop. 
· Vara for 1.-2. kl. kjøper inn papp-fat, t-skeier, serviettar, koppar, ”dukserviettar” ( ca 300 gjestar ). Leverer tilbake alt som er uåpna.  Det som vert igjen her, ligg i ei kasse på skulen merka med FAU. Handle på Coop i 2019.
· Klassekontakta for 3. kl. fører liste over vinnarane ”på bok”, og merkar med namn dei gevinstane som ikkje vert avhenta og tek dei med tilbake til butikken. Henger opp vinnarliste på butikkane. Ansvar for å sette inn annonse i lokalavisa, og skaffe sponsor til annonsen. Hugs å merke gevinstane etter kvart som ein trekkjer. 
· Klassekontakt for 4. trinn hentar trekkjeapparatet hos leiar i Åheim Bygdeutvikling. Tek dette med. Ein trekkjer bøkene innimellom at elevane spring med gevinstane for lynlodda. Ha klar trekkingsliste på førehand i boka, der ein har kolonner for å føre inn vinnarnummer og namn direkte. Ein les dette opp etterpå.
· Klassekontakta i 5. kl. set opp turnusliste over loddsalet på butikkane. Obs å få med telefonnummeret til den som organiserer, og til alle som står på lista. Dette gjer det lettare å ta kontakt i høve evt. bytting.  La lista ligge tilgjengeleg der ein sel (i pengeskrinet), slik at ein ser kven som skal ta over når ein er ferdig med økta si. 
Avtalar tid til loddsal med butikkane, ca tre dagar på kvar butikk er nok.  Sjå litt an i høve klassestørrelse. Hugs å få lista klar minst ei veke på førehand. VIKTIG! Avtal loddsal med butikkane i god tid. 
Dato for dagane står i utsendt liste. 
· Elevane i 6. kl. lagar plakatar i kunst- og handverk. Desse må opp i god tid før festen på Spar og Coop. Lag også ein som skal henge på Spar/Coop der ein sit og sel lodd. Klassekontakta har ansvaret for at dei vert opphengde min. ei veke før festen. Spør på butikkane om de får papp-plater til plakatane. Må lagast 3 plakatar + ein til pølsesalet. Lever inn papp-platene til lærarane i god tid så dei får planlegge når desse skal lagast.
Kjøp 20 loddblokker, plastposar til loddsalet og 120 åregevinstar (10-30 kr).  
· Klassekontakta for 7. kl. stiller ut gevinstane på Coop/Spar, skriv inn gevinstane i loddboka, skriv sponsorlappar på gevinstane og kjøper inn to loddbøker. Pass på at alle gevinstane er komne inn til vi skal ta til på loddsalet. Pengeskrinet hentast hos rektor.  Klassekontakta her må og ha ansvar for å lage den trekkingslista som nemnt over (4.kl). Foreldra og elevane i 7. og 10. ryddar hallen, vaskar og riggar ned scena etter festen. Begge klassene må ta del i både rydding og vasking. 
· Elevane og dei føresette i 8. kl. sel lynlodd på festen. (Obs utdeling av loddblokker. Om vi har 10 gevinstar, så må vi nytte 10 loddblokker.) Klassekontakta tek hovudansvar. Alle må hjelpe til, og dei må spreie seg over heile salen. Dei skal òg hjelpe til med å levere ut gevinstar under trekkinga. Hugs å sjå at rett vinnar får gevinst. Sjekk at nummeret stemmer med trekt tal. Her må det presiserast at det er klassekontakta som også har ansvar for trekkinga av lynlodda.
· Elevane i 9. kl. sel lodd på bok under festen. Dei må sette opp ein eigen turnus på dette i klasserådet. Loddsalet startar 17.15. 
Elevane går rundt og sel lodd på bok, evt at bøkene sirkulerer rundt på borda.
Klassekontakta for 9. kl. hentar gevinstane ved siste loddsalsdag og stiller dei ut i Olivinhallen den 19.02. 
· Elevar i 10 kl. må møte seinast klokka 17.15 for å ta imot matpengar ved inngangen. Dei sel også pølser og brus under festen. Klassekontakta tek hovudansvar. Kan bruke kjøkkenet i Olivinhallen for å varme opp pølsene. Pølsesalet må starte først etter programmet. Sal frå borda ved tribuna. 
· Foreldra til born i 10 kl. må ta imot all medbrakt mat på langborda ved ribbeveggen. Dei skal ta av lok/folie på maten og sette ut kaffikanner, mugge med vatn og pappkoppar på borda. Kaffikannene/vass-muggene vert sett ut før festen startar.  Dei skal også rydde og vaske hallen etter festen i lag med 7.klasse-foreldra.  
· Alle klassekontaktene ordnar 1- 2 bokgevinstar kvar. 
· FAU-leiar syter for det økonomiske, vekslepengar. Må bestille i banken minst ei veke på førehand; først til loddsalet og så til festen. FAU-leiar tek ansvar for å hente pengeskrinet etter siste loddsals-dag og er økonomiansvarleg under festen. Leiar kan evt. peike ut nokon som kan vere ”pengeansvarleg” under festen. Skulen set opp program, leiar i FAU gjer naudsynte endringar. 
· Må setje opp program i god tid, viktig med kvalitet på ein slik fest som skal trekkje folk. Set pris på eit variert program.
· Korversjonen av arbeidslista bør hengast opp i hallen, slik at alle kan sjå kva dei har ansvar for.
Heile FAU må møte seinast kl. 17.00 for å lage alt klart til festen.
Med vennleg helsing FAU-leiar
